
 

       

      

      

      

  

   

 

 

Adolygiad o Laddiad ag Arf 

Ymosodol Bwrdd Diogelu CTM –  

CTMSB OWHR 01/2024  

“STEVEN” 

Amgylchiadau 

Cafodd Steven ei lofruddio mewn ffrae lle cafodd cyllell ei defnyddio.  Ystyriwyd 
y dylid trin y digwyddiad hwn fel Lladdiad ag Arf Ymosodol (OWH) gan fod yr 
ymadawedig dros 18 oed a bod ei farwolaeth wedi ei achosi gan arf ymosodol, 
sef cyllell.  Cysylltodd Llywodraeth Cymru â Bwrdd Diogelu Cwm Taf 
Morgannwg i dreialu’r adolygiad hwn o dan y broses Adolygiad Diogelu Unedig 
Sengl (SUSR) tra hefyd yn cael ei arwain gan Ganllawiau Statudol Drafft yr 
Adolygiad o Laddiad ag Arf Ymosodol (OWHR).  Roedd Partneriaeth 
Cymunedau Diogel Cwm Taf a Bwrdd Diogelu Cwm Taf Morgannwg yn gwbl 
gefnogol i dreialu’r achos hwn o dan y fethodoleg hon, gyda’r nod o wella 
ymgysylltiad â theuluoedd a dod â dysg o adolygiadau ar waith yn y ffordd fwyaf 
effeithiol. 

 

 

 

 

Cefndir yr achos 

Mae'r achos hwn yn ymwneud â Steven, ond mae'n cynnwys P1, P2, P3, P4, P5 a 
P6. Symudodd Steven i Gymru i astudio fel myfyriwr hŷn.  Roedd yn byw mewn tŷ 
amlfeddiannaeth wrth astudio yn y Brifysgol. Ar nos Sul yn Rhagfyr 23 yn dilyn 
galwad i'r gwasanaethau brys nad oedd dyn yn anadlu nac yn ymwybodol ac o bosib 
wedi cael ei lofruddio.  Daeth yr alwad ffôn gan breswylydd arall yn y safle lle'r oedd 
Steven yn byw. Aeth swyddogion heddlu i'r safle a gwelwyd bod gan Steven 
anafiadau trywanu lluosog yn ardal ei glun, a achosodd waedu sylweddol.  Collodd 
Steven ei fywyd oherwydd faint o waed a gollodd. Mae'n ymddangos mai'r 
amgylchiadau yw bod gan Steven ddyled cyffuriau a chredir bod P1, ynghyd â P2 a 
P3, wedi mynd i'r cyfeiriad i gasglu dyled cyffuriau a chael eu hunain yn rhan o 
ymrafael y digwyddiad.  Daeth P4, P5, a P6 yn rhan o bethau yn dilyn y digwyddiad 
pan wnaethon nhw gynorthwyo i wneud trefniadau i gludo P1, a oedd wedi cael 
anafiadau, i'r ysbyty i gael triniaeth feddygol.  Cafodd chwe unigolyn o ddiddordeb 
eu harestio a'u cyhuddo mewn rhyw fodd â'r digwyddiad.  

 

Hanes Teuluol a/neu Wybodaeth Gyd-destunol 

Roedd Steven o deulu parchus a chefnogol, gyda mam a llystad, tad a llysfam, a 
chwaer. Roedd hefyd yn dad i bedwar o blant. Roedd rhieni Steven yn 
ymwybodol o'i frwydrau ar hyd y blynyddoedd. Fe wnaethon nhw ei gefnogi a'i 
helpu cymaint ag y gallen nhw i gael mynediad at y cyngor yr oedd ei angen arno.  
Mae teulu Steven wedi siarad yn annwyl iawn am eu mab, gan dynnu sylw at ei 
gryfderau a'i gymeriad fel unigolyn, wrth hefyd gydnabod y problemau yr oedd yn 
ei wynebu. 
 
Mae teulu Steven wedi ymgysylltu drwy gydol yr adolygiad ac wedi cael yr 
wybodaeth ddiweddaraf ar adegau allweddol o'r broses, gan gynnwys 
cyfarfodydd wyneb yn wyneb. Roedden nhw'n croesawu’r adolygiad yn llwyr ac 
yn mynegi eu bod wedi ymrwymo i wneud beth bynnag a allant i gefnogi pobl 
eraill sydd mewn sefyllfa debyg i’w mab. 
 

Gwella Systemau ac Ymarfer 

➢ Rhaid i Fwrdd Diogelu CTM a'r Bartneriaeth Cymunedau Diogel 
gryfhau'r ymateb amlasiantaeth i drais difrifol a chamfanteisio yn 
y Rhanbarth. Dylid gwneud hyn 
drwy: 

• Dull diogelu cyd-destunol 

• Dealltwriaeth o nifer yr achosion o'r materion o fewn y 
rhanbarth, a 

• Llwyfan strategol. 
 Creu dull o leihau trais sy'n gydgysylltiedig ac yn seiliedig ar 
dystiolaeth, wrth atal ac amddiffyn unigolion a chymunedau rhag 
trais difrifol a chamfanteisio gan ganolbwyntio ar fynd ar drywydd 
troseddwyr a’u hatal.  

Parhad 

➢ Bwrdd Iechyd CTM a Phrifysgol De Cymru i gydweithio i wella dealltwriaeth 

gweithwyr proffesiynol er mwyn rhoi'r cymorth gorau i unigolion sy'n 

cyflwyno symptomau ADHD gyda'r bwriad o gael diagnosis amserol a 

lleihau ymddygiadau camaddasol. Bydd hyn yn uwchsgilio staff yn y maes 

hwn gan ganiatáu gwell ymateb a dealltwriaeth i unigolion a sicrhau 

ymyrraeth a chymorth mwy gwybodus. 

➢ Dylai Bwrdd Gweithdrefnau Diogelu Cymru ddatblygu canllaw ymarfer i 

ymdrin â phob math o gamfanteisio ar oedolion. Bydd hyn yn cefnogi’r 

canllawiau statudol ar gyfer diogelu oedolion i’w mabwysiadu gan bob un o’r 

byrddau diogelu. 

➢ Bwrdd Iechyd CTM i weithio gyda'r Brifysgol i sicrhau bod gyda nhw'r 

adnoddau sy'n cefnogi ac addysgu myfyrwyr sydd o bosibl yn defnyddio 

canabis i godi ymwybyddiaeth o'r effaith y gall defnydd ei gael ar iechyd 

meddwl.  

 

Parhad 

➢ Mae’n rhaid i Heddlu De Cymru fodloni’r Bwrdd Diogelu 
Rhanbarthol bod y ddeddfwriaeth gyfredol sy’n ymwneud ag 
adran 28 o Ddeddf Cyfiawnder Ieuenctid a Thystiolaeth 
Droseddol 1999 yn ogystal â mesurau amddiffyn tystion, a 
gyflwynwyd i amddiffyn dioddefwyr a thystion troseddau treisgar 
sy'n ddiamddiffyn ac sy'n cael eu bygwth, yn cael eu defnyddio’n 
gyson. Yn ogystal, mae angen sefydlu'r rhwystrau i ddiffyg 
ymgysylltu er mwyn nodi pa un ai yw'r mesurau amddiffyn 
presennol sydd ar waith yn rhoi digon o sicrwydd i ganiatáu i 
dystion sy'n ofnus a thystion sy'n cael eu bygwth fod eisiau 
cymryd rhan mewn ymchwiliadau.   

➢ Dylid ystyried ehangu Cynllun Llywio’r Ysbyty gan yr Uned Atal 
Trais (VPU) yn yr Adran Achosion Brys leol i gefnogi dioddefwyr 
unigol anafiadau difrifol a darparu ymyrraeth gyflym. 

➢ PDC i barhau i weithio gydag Iechyd, gan gynnwys meddygon 
teulu lleol a'r Heddlu i gynyddu ymwybyddiaeth a gwella 
ymgysylltiad â'r adnoddau sydd ar gael a chymorth i fyfyrwyr. 

Parhad 

➢ Dylai Prifysgol De Cymru ac Undeb y Myfyrwyr barhau i adolygu 

a gwerthuso’r dulliau presennol o fonitro risg a’r potensial ar 

gyfer troseddoldeb a’r cyflenwad anghyfreithlon o gyffuriau ar y 

safle.  Bydd hyn yn sicrhau bod pob dull yn gadarn ac yn lliniaru 

ymhellach y risg o droseddoldeb a chyflenwad anghyfreithlon o 

gyffuriau i fyfyrwyr a allai fod yn teimlo'n agored i niwed. 

➢ Dylai'r darparwyr Tai Cymdeithasol adolygu ac adnewyddu 

hyfforddiant ar gyfer yr holl staff rheng flaen, i sicrhau eu bod yn 

effro i'w prosesau a gweithdrefnau i dynnu sylw at bryderon o 

ran eiddo a nodi arwyddion potensial sy’n gwneud tenantiaid yn 

agored i niwed a/neu mewn perygl o gael eu camfanteisio a/neu 

gogio.   

➢ Dylai'r darparwyr Tai Cymdeithasol gynnal adolygiad ac 

archwiliad o wiriadau eiddo a gwiriadau cynnal a chadw i 

sicrhau eu bod yn gadarn ac yn rheolaidd i dynnu sylw at y 

pryderon hyn. 


